
香港文匯報訊（記者 梁靜儀）ViuTV
前藝人及參加過《中年好聲音2》的羅沛

琪（Pinky），昨日在社交平台宣布
喜訊，做龍年新娘。

Pinky分享了男友Ray-
son 在一片花海及煙
花下跪求婚的相
片，並留言：
「 因 為 嗰
日 喺 陽
明 山

實在係凍到抽筋，當見到個靚靚山頂景時
都係光速打卡，腦袋只諗食嘢充飢，當食
到成口都係熱辣辣薯條時，突然一群人衝
入嚟，細心的你已經一切準備就緒，下刪
1萬9千字的明就明，唔明就是黎明的肉
麻情話，多謝你一直的寵我，若然言語未
能表達，那我們就用餘生好好去實現大家
就是對的人。」
Pinky接受訪問時透露男友求婚過程，

她說：「多謝大家祝福，今年我會結婚，
男友係圈外人，我哋拍拖2年幾，不過就
識咗好耐，求婚過程就係去咗台灣，我完
全唔知佢planning，因為佢平時都會揀靚
餐廳打卡，去到嗰時係台灣最凍嗰幾日，
上到去已經超凍兼落毛毛雨，跟住入間房
我都不以為意，因為間房咁靚，唔知係咪
因為早book房。當我坐喺度食嘢時，見
到出面有塊黑布蒙住啲嘢，以我平時性格
會多手揭開睇下係乜嘢，點知係冇嘅，因
為太肚餓，當Waiter拎咗好多食嘢嚟，當
我食到滿口薯條時，突然間佢哋成班人
衝入嚟，跟住佢就向我求婚，都好開
心！因為我覺得遇到一個係好明白你嘅
人，雖然佢係圈外人，但好多時我哋傾
偈溝通，佢好快就明白大家要乜嘢，佢
都係好細心同埋有同理心嘅人，所以好
多嘢令我安心，佢係好好聆聽者，會同
我分擔，平時我啲無聊白癡嘢，佢又
會大家一齊笑，好開心搵到一個好好
的soulmate（靈魂伴侶），陪伴我繼續
行落去。」

香港文匯報訊 藝人鄭伊娜（Ena）與丈夫潘
敬祖（Felix）及女兒芊豆B一家三口參與新聞
專題節目《星期日檔案》拍攝，該集主題名為
「媽媽離家上班去」。
今次參與節目的契機是Ena報讀了一個香港

創業媽媽學員培訓計劃課程，旨在向媽媽們傳
授以母親身份創業有關的技能。Ena 表示：
「過去曾經於不同的電視台參與過許多不同的
節目演出，早前於ViuTV拍攝綜藝節目《廚神
奶奶是你媽》，當時更邀請奶奶一同參與。而
今次則是首次參與新聞專題節目，作紀錄片式
拍攝，更是全家總動員一齊參與，感覺很特
別。而有電視台來採訪，記錄下我們一家的珍
貴時刻，待女兒長大後，更是送給女兒一份無
價的禮物呢！」
近年Ena由一位幕前藝人，於懷孕前參與影

視節目、出歌、演舞台劇等，懷孕之後失掉不
少舞台劇及電影的機會，曾經感到失落抑鬱及
難以復出，Ena透過進修希望能夠繼續親自照
顧好年幼女兒的同時再創一番新事業。回顧生
育女兒的經歷，Ena笑言：「我婚前是公主；

結婚當了一天女皇；而當媽媽
後成了服侍小公主的『宮女』，
而自己感到最幸運的是，此期間有
無微不至的老公Felix並肩同行，否則
我亦不知如何走過來呢！」

香港文匯報訊（記者 梁靜
儀）羅子溢、陳自瑤（Yoyo）、黎諾懿、賴
慰玲、羅天宇及王敏奕主演的無綫劇《婚後
事》，自播出後引爆網絡熱話，劇集播出兩集後，
電視劇評分軟件「豆瓣」已開出了8.3分的高評
分，之後隨着劇集熱播，分數一直持續攀升，更一
度衝至8.8分，相當厲害。
為了令觀眾更深入了解6位主角拍攝《婚後事》

時的心路歷程及點滴，myTV SUPER日前推出一
系列主演對談訪問，打響頭炮的是飾演張明芯的陳
自瑤Yoyo及飾演潘善仁的羅子溢。
二人於第五集的激情親熱場成了網絡熱話，對於

之前甚少拍親熱戲的Yoyo來說，她坦言拍攝時對
於整個劇組、尤其監製及編審是投以百分百信任
票：「所以我從來冇質疑過個劇本，我應該係演少
啲吖，定唔好演到咁，我哋呢個劇會講好多感情好
豐富嘅Moment，就好似善仁同明芯即將要分開、
又經歷咗咁多嘢，所以咁樣嘅場口或感情戲、先可
以帶到佢同前夫嗰種感覺，我只能盡力調節心態去
演好。」之後Yoyo竟拋波給子溢，並笑謂：「當
然因為你呢個情場老手，真係帶得我好。」子溢聞
言先是一秒尷尬，之後再搞笑畀晒反應謂：「我從
來冇質疑過自己嘅能力。」

每日一喊難抽離
Yoyo續指拍攝《婚後事》時很難抽離，更瘋狂

至「每日一喊」：「之前拍劇我可以好快走返出
嚟，但呢套劇我同你（指子溢）都真係最多情緒戲
同喊戲，個情緒困得太耐，真係每一日都有喊戲，
就算最簡單嘅戲，都梗有一場（喊戲）。但我覺得
係好事，因為我已經喺個角色，我唔想太抽離，我
都驚自己入唔返去。」子溢被Yoyo追問「對潘善
仁的共鳴位」，他指出有兩大共通點：「我會將所
有責任都攬晒上身，同埋我會沉溺喺自己嘅反思入
面，成日自己諗嘢，又唔係好擅於表達，可能有時
係男人嘅自尊心作祟，想自己諗方法去解決同安慰自己。」
子溢續指與太太楊茜堯由拍拖到結婚也有十年，處理角色時

亦感受很深：「真係
覺得婚姻有高有低，
會有唔啱嗌交嘅時
候，三日一小嗌，七
日一大拗，可能為咗
小朋友都會有啲分
歧。同埋亦都明白到
一個男人結咗婚之
後，係需要一啲空間
去沉思，未必想逃
避，可能係一個情緒
嘅抒發。」

準媽媽連詩雅前晚穿露腰連身裙及3吋高跟鞋演出，
她表示懷孕4個月已經肥了約10磅，現在選服裝都

開始有難度。笑問老公陳家樂有沒有批准她穿高跟鞋，連詩雅
說：「他有少少微言，不過都是上台才穿，太長時間我都不會
穿，現在發現大家都好照顧我，要好好享受。」連詩雅稱懷孕
後口味也有變，會突然想吃酸及濃味的食物，在懷孕頭3個月
是最辛苦，因為會不斷反胃，剛好當時正在內地做巡唱，幸
好沒影響到台上表現。連詩雅又稱老公陪她產檢時會感動到眼
泛淚光，她說：「做產檢時BB（胎兒）跳得好緊要，醫生說
是一個活潑的BB，其實自己都好激動，因為最初做產檢時BB
好細粒，現在已見到個心跳，覺得好奇妙。至於順產還是開刀
就未決定。」至於何時正式停工待產，連詩雅笑稱希望工作到
生仔前一天，說：「如果客戶不怕，我都想在能力範圍內繼續
工作，老公知我為人遴迍，有叫我小心行路和會扶住我，但我又
未至於太笨拙。」

喜見《婚後事》引觀眾共鳴
早前返內地宣傳劇集《婚後事》的Yoyo，被指像「視后」出
巡洗樓派茶點慰勞員工，前晚她澄清並非拉票，說：「因為第
一次到訪公司在內地的子公司寫字樓，所以準備一些甜品和生
果去慰勞大家。（有信心奪視后？）只是講都覺得開心，因為
套劇拍了近兩年，一直等出街，終於出街覺得好開心，但同時
也有擔心和緊張，不知大家喜不喜歡，始終第一次做重要角
色，現在看到反應都好感動。」Yoyo稱有收看每位網民的留
言，尤其不少女網民都剖白自己的故事，覺得追劇時很有共

鳴，但因為留言太多她也
無法逐一回覆。提到有網
民認為如果由Yoyo與王浩
信演出會更好看時，她笑
道：「大家入戲太深。」
Yoyo稱浩信因要開劇，未
知對方有沒有收看，也不
敢胡亂騷擾對方。問她會
否抗拒兩公婆同劇演出，Yoyo說：「作為專業演員，如果有好
劇本和好角色都不介意，我們真的很久沒有合作過，之前試過有
同劇，但對手戲不多。」

莊子璇受負面新聞影響心情
港姐冠軍莊子璇身穿中學校裙上節目，她坦言畢業後4年已沒
有再穿過校裙，慶幸校服大小仍然合身。有指她當選後樣子不斷
進化，現在更撞樣朱晨麗惹來整容疑雲，她說：「朱晨麗靚好
多，當選港姐後我只去做過Facial沒有其他，可能化妝和肥瘦都
會有不同，現在看到這種新聞會令自己很緊張，希望日後大家關
注我的事業多一些。」問到有否為負面新聞感到不開心，莊子璇
說：「未入行時看到這種報道會笑吓就算，入行後自己遇到就真
的有點不開心，不過家人都叫我不用理，做好自己就得。」
因肌肉急性發炎致行動不便的曾比特，演出時要用傘代替柺
杖，他表示現時走路沒有問題，只是不可能行得太快、做劇烈運
動或跳舞，也有做物理治療。經醫生診斷後有可能是軟組織突出
或腰部問題所致，他也跟足醫生吩咐多休息，所以整個農曆新年

都在家中躺平。

香港文匯報訊（記者

達里）陳自瑤、連詩雅、杜德

偉、曾比特與莊子璇等人前晚參與籌款

節目《博愛歡樂傳萬家》演出。懷孕4個

月的連詩雅穿上3吋高跟鞋演出，她稱感受

到大家的照顧，老公陳家樂當然是最緊張她

的那位，她更爆家樂早前陪她產檢時，見

到胎兒已感動到眼泛淚光。

◆陳自瑤與羅
天宇等為慈善
出力。

